
 
 

 

Говор на амбасадорот Филип Т. Рикер по повод отварањето на филмскиот  

циклус Новинарството во американската кинематографија   

 

Добра вечер и добродојдовте на отварањето на овој циклус филмови за новинарството во 

американската кинематографија!  

 

Среќен сум што вечерва сум тука, во друштво на студенти по новинарство, како и на наши колеги 

кои се бават со професионално новинарство. Се надеваме дека овој циклус филмови ќе овозможи 

подлабок увид во светот на новинарството и ќе предизвикува дискусии за улогата на медиумите.  

 

Во Соединетите Држави медиумите играат витална улога како чувари на демократските 

вредности. Независните медиуми се суштински елемент на едно отворено општество. Работата на 

медиумите во насока на подобрување на слободата на говорот, транспарентноста и доброто 

владеење, се заснива на нашето фундаментално верување – ставено на хартија од страна на 

креаторите на Уставот на САД - дека добро информираните граѓани се најсилни чувари на 

сопствената слобода.  

 

Ова верување беше потврдено од настаните што се случија во Соединетите Држави и се 

прикажани во овој циклус филмови. Во филмот Сите луѓе на претседателот, американските 

новинари кои го истражуваа скандалот Вотергејт во 1970-тите години, открија серија заговори и 

злоупотреби на власта што ги одведоа се до Белата Куќа и резултираа со оставка на 

претседателот Ричард Никсон.  Вечерва ќе го следиме мојот омилен филм, Добра ноќ и со среќа. 

Филмот прикажува како телевизискиот новинар Едвард Р. Мароу ја користи моќта на медиумот 

за да го предизвикува сенаторот Џозеф Меккарти за време на анти-комунистичкиот период (Red 

Scare) во 1950-тите години. Мароу користел извадоци од говорите на самиот Меккарти да укаже 

на измислени обвиненија и противречности. Емисиите на Мароу беа пресвртна точка во 

американското новинарство и помогнаа да се стави крај на „ерата на Меккарти“. 

 

Во чест на делото на Мароу и неговата посветеност кон занаетот и етиката на новинарството, 

Стејт Департаментот ја основаше Програмата за новинари Едвард Р. Мароу, преку која многу 

надежни новинари од целиот свет, вклучувајќи новинари и од Македонија, беа поканети во САД 

да ги истражуваат принципите и практиките на новинарството.  

 

Работата на Муроу е пример за брилијантност кон која сите се стремиме, и за  вредностите што ги 

цениме – слободата на говорот и слободни и независни медиуми – како и нивната мисија да 

бараат одговорност од избраните функционерипреку објективно и фер известување. 

 

Благодарам што ни се придруживте вечерва на ова посебно прикажување на Добра ноќ и со среќа. 

Со нетрпение ги чекам дискусиите што оваа приказна може да ги поттикне. Голема благодарност 

и до нашите партнери од Кинотеката кои го организираа прикажувањето на овој циклус филмови. 

Уживајте во филмот!     

